
PROPOSTA Á XUNTA DE GOBERNO
No pleno do  día 8 de xaneiro de 2016, aprobouse inicialmente o  Presuposto para 2016. 
Dentro do expediente do presuposto figura unha partida para premios de cultura na partida 334.489.00

Consta no expediente certificación de crédito emitida pola Intervención municipal.

Conforme as atribucións previstas na normativa vixente, veño a proponer á Xunta de Goberno Local  o seguinte:

PROPOÑO:

Primeiro.- Aprobar o gasto para a convocatoria do CONCURSO DE FOTOGRAFÍA “OBXECTIVO CEDEIRA”por un total de 1.100,00 € na partida 334.489.00

Segundo.- Aprobar as bases da convocatoria , que se incorporan como anexo a esta proposta.
Terceiro.- Publicar as bases na páxina web municipal.
Cedeira, 10 de maio de 2016

Concelleira Delegada de Cultura e Turismo
María Jose Rodríguez  Pérez
ANEXO
BASES DO  CONCURSO DE FOTOGRAFÍA “OBXECTIVO CEDEIRA”
1ª PARTICIPANTES: Poderá participar no concurso calquera persoa física maior de 18 anos coa excepción dos membros do xurado e o seus familiares de  ata segundo grao.

2ª TEMÁTICA: O tema será o municipio de Cedeira: arquitectura, xardíns, montes, praias, festas e espazos singulares como San Andrés de Teixido, Garita de Herbeira, San Antonio do Corveiro e demáis relacionados co municipio. 

3ª OBRAS: Cada participante poderá presentar un máximo de cinco obras, sendo estas orixinais e inéditas e non presentándose con anterioridade noutros concursos, ou publicacións en calquera medio dixital ou impreso.

Os participantes responsabilízanse totalmente de ser os únicos autores, de que non existan dereitos a terceiros, así como de toda reclamación por dereitos de imaxe sobre as obras presentadas ao concurso.

As fotografías non poderán ser alteradas electronicamente nin por calquera outro medio. Tampouco se aceptarán fotomontaxes. Permitiranse mínimas correccións de cor e luminosidade, en caso de dúbidas, o xurado poderá solicitar ao autor o arquivo Raw u orixinal para a súa comprobación.

4ª PRESENTACIÓN: As obras deberán ter un formato mínimo de 25x35cm e un máximo de 40x50cm e irán montadas sobre cartón pluma ou passpartout de 40x50cm e no dorso deberá figurar o título da obra.

Ademais deberán achegar en soporte informático en formato JPEG ou TIFF, a unha resolución mínima de 300ppp, e en RGB, as obras presentadas, sendo o nome do arquivo o mesmo que o título da obra. 

5ª ENVÍO: As obras presentaranse no rexistro do Concello sinalando o seguinte
I Concurso Fotografía

Concello de Cedeira

Rúa Real, 15

15350  Cedeira (A Coruña)

Xunto coas obras remitirase un sobre para todas as fotografías presentadas por un mesmo autor. Dentro do sobre acompañaranse os seguintes datos do autor: Nome, apelidos, data de nacemento, enderezo, código postal, municipio, provincia, país, teléfono e correo electrónico e título/s das obras eo soporte informático sinalado na base anterior.
O Concello de Cedeira non se responsabiliza da deterioración producida no envío, polo que a embalaxe deberá ser o suficientemente resistente.

6ª PRAZO DE ADMISIÓN: O prazo para presentar as obras estará aberto do 16  de maio ao 15 de xuño de 2016. Non se admitirán obras presentadas con posterioridade a esta data.

7ª PREMIOS: Primeiro Premio: 600 euros, Segundo Premio: 300 euros e  un Terceiro Premio de 100 euros. Ademais outorgaranse dous accésits de 50 euros ás mellores obras locais (residentes en Cedeira). Cada participante non poderá obter máis dun premio.

8ª FALLO: O fallo do xurado producirase no mes de xuño de 2016 e será comunicado polo Concello aos premiados. Do mesmo xeito, o Concello difundirá esta información aos medios de comunicación, na súa páxina web  e a través das canles que crea convintes.

9ª O XURADO: O xurado estará formado por dous fotógrafos profesionais e un representante do Concello nomeados mediante resolución da Alcaldía, que atendendo a criterios de creatividade e calidade técnica, seleccionarán obras finalistas para unha exposición nesta disciplina, das cales serán seleccionadas as obras premiadas. A apertura da devandita exposición coincidirá coa data do fallo.

10ª DEVOLUCIÓN DE OBRAS: As obras que non fosen premiadas poderán ser recollidas no Concello, durante os tres meses posteriores á data do fallo do xurado. Transcorrido ese tempo poderán ser destruidas sen dereito á indemnización polos participantes.

11ª DEREITOS DE AUTOR: As obras premiadas en soporte físico e dixital quedarán en propiedade do Concello de Cedeira que poderá reproducilas ou empregalas libremente sempre que faga constar o nome do autor/a.

A propiedade intelectual e autorías das obras serán sempre do autor/a.  

12ª PAGAMENTO DOS PREMIOS: Os premios serán aboados mediante transferencia bancaria aportando certificado de conta bancaria a nome do premiado, e cando proceda  levarán consigo a retención en concepto de IRPF que resulte da aplicación segundo as normas contidas na normativa reguladora do imposto.
13ª ACEPTACION DAS BASES: A participación neste concurso supón a plena aceptación de todas e cada unha destas bases e do fallo inapelable do xurado.

